
АННОТАЦИЯ 

Ушбу мақолада Lagochilus inebrians ўсимлигидан адабиѐтлардаги маълум 

усул буйича лагохилин дитерпеноиди ажратиб олиниши, физик-кимѐвий 

хоссалари ва спектрал хусусиятлари ўрганилиши, ҳамда гемостатик фаолликлари 

ҳақида маълумотлар келтирилган. 

Калит сўзлар: lagochilus inebrians, lagochilus pubescens, Glycyrrhiza glabra, 

инфрақизил спектроскопия, лагохилин, юпқа қатлам хроматографияси.  

 

INTRODUCTION OF LAGOHILIN DITERPENOID FROM LAGOHILUS 

INEBRIANS BGE PLANT AND STUDY OF TWO SPECTRA 

 

ABSTRACT 

In this paper, lagoxilin diterpenoid was isolated from a Lagochilus inebrians plant 

by a known method in the literature. physicochemical properties and spectral properties 

were studied and information on hemostatic activity was provided. 

Keywords: lagochilus inebrians, lagochilus pubescens, Glycyrrhiza glabra, 

infrared spectroscopy, lagoxilin, thin layer chromatography. 

 

КИРИШ 

Бугунги кунда бутун дунѐда ўсимликларни истиқболли турларини экиб 

кўпайтириш, таркибидан юқори биологик фаолликка эга бўлган моддаларни 

ажратиб олиш ва улар асосида янги дори воситаларини яратиш жадал суратда 

ривожланиб бормоқда. Ўсимликлар таркибидан ажратиб олинган табиий 

бирикмалар юқори биологик фаолликка эга бўлиб, тиббий амалиѐтда ва халқ 

хужалигида фойдаланиш алоҳида ўрин эгаллайди. Lagochilus inebrians Bunge -

маст қилувчи бозулбанг ўсимлиги бўлиб, ундан олинган препаратлар қон 

тўхтатувчи седатив гипотензив ва аллергияга қарши восита сифатида 

ишлатилади. Лагохилус ўсимлигининг асосий таъсир этувчи моддаси – 

лагохилин дитерпеноиди бўлиб, у тўрт атомли спирт. Шунинг учун Lagochilus 

турига мансуб ўсимликларнинг кўпчилиги қон тўхтатиш хусусиятга эга.  

Юқоридагилардан келиб чиққан ҳолда, лагохилус ўсимлигини кимѐвий 

таркибини қиѐсий ўрганиш, унинг асосий таъсир этувчи моддаси асосида янги 

дори-дармонлар олиш усули содда, самарали қон тўхтатувчи бирикмаларни 

яратиш кимѐгарлар олдидаги долзарб масалалардан бири ҳисобланади. 

  

АДАБИЁТЛАР ТАҲЛИЛИ ВА МЕТОДОЛОГИЯ 

Lagochilus ўсимлиги Ўзбекистоннинг Навоий вилоятининг Нурота 

тумани, Хатирчи тумани Акмал Икромов жамоа хўжалиги Навандак, Мирдош 

Лангар қишлоғида сой буйи ва  жилға ҳамда тошлоқ жойларида ўсади. Бухоро 

ва Қашқадарѐ вилоятларида ҳам учрайди. Чимкент вилаятининг собиқ Фрунзе 

давлат хўжалигида  дармана қишлоғида ўстирилган. Самарқанд вилоятининг 

Қўшработ, Гужумсой, Бозоржой, Жуш,  қишлоқларида ѐвойи ҳолда ўсади. 

Lagochilus тури ташқи кўринишидан  қиѐсланиб, қуѐн лаби номини олган 

(Юнон тилидан “lagos”- куѐн , “chеilоs”- лаб). Lagochilus туркумига мансуб 

ўсимликлар лабгулдошлар (Lamiaceae ѐки Labiamae) оиласига киради. 

Т.И.Цукерваник ишлаб чиққан систематикага кўра Лагохилус ўсимлигининг ер 

шарида 44 тури тарқалган, ундан Ўрта Осиѐда 25 тури, Ўзбекистонда 17 тури 

учрайди 1-жадвалда келтирилган [1]. 

1-жадвал 

Лагохилус ўсимлигининг ер шаридаги 44 тури 

Ўсимликнинг лотинча номи Ўсимликнинг русча номи Ўсадиган жойи 

1. L.Diacanthophyllus Benth Л. двуигольчатый Хитой, Қозоғистон 

2. L.Leiacanthus Fisch.Et Mey Л. гладкоколючковый Хитой, Қозоғистон 

3. L.knorringianus favl Л. кнорринговский Ўрта Осиѐ 

4. L.drobovii r.kam.et zucker Л. Дробова Қирғизистон 

5. L.olgae r.kam Л. Ольги Ўзбекистон 

6. L.nevskii knorr Л. Невского Ўрта Осиѐ  

7. L.grandiflorius wu et hsuan Л. крупноцветковый Хитой  

8. L.occultiflorus rupr Л. скрытоцветковый Ўрта Осиѐ  

9. L.aucheri boiss Л. оше Эрон 

10. L. huspidus fisch et mey Л. щетинистоволосистый Эрон  

11. L.insignis fisch et mey Л. замечательный Эрон  

12. L.kotschyanus boiss Л. котшуанский Эрон  

13. L.baLchanicus czerniak. Л. балханский Туркманистон 

14. L.cabuLicus benth Л. кабульский Эрон, Покистон 

15. L.lanatonodus wu et hsuan Л. шерстистоузловый Хитой  

16. L.alutaceus bunge Л. сероватожелтый Эрон  

17. L.macracanthus fisch.ety mey Л. крупноколючий Эрон  

18. L.longidentatus knorr Л. длиннозубчатый Қозоғистон 

19. L.turkestanicus Knorr Л. Туркестанский Ўрта Осиѐ 

20. L.seravschanicus Knorr Л. Зеравшанский Ўрта Осиѐ 

21. L.paulsenii Brig. Л. Паульсена Ўрта Осиѐ 

22. L.pLatyacanthus Rupr Л. плоскоколючковый Хитой, Ўрта Осиѐ 

23. L.kaschgaricus Rupr Л. кашкарский Хитой,Ўрта Осиѐ 

24. L.puLcher Knorr Л. красивый Қозоғистон  

25. L.taukumensis Zucker Л. таукумский Қозоғистон 

26. L.pLatycalyx schrenk Л. плоскочашечный ўрта осиѐ  

27. L.hindikushi R.Kam et 

G.yubanov 

Л. гиндукушский Афғонистон 

28. L.cuneatus Bents. Л. клиновидный Афғонистон 

29. L.acitulobus Fisch. et Mey Л. остродольный Ўрта Осиѐ 

30. L.setulosus Vved Л. щетинистый Ўрта Осиѐ 

31. L.hirsutissimus Vved Л. жестковолосистый Ўрта Осиѐ 

32. L.hirtus Fisch. et Mey Л. волосистый Хитой, Қозоғисон 

33. L.inebrians Bunge Л. опьяняющий Ўрта Осиѐ 

34. L.gypsaceus Vved Л. гипсовый Ўрта Осиѐ 

35. L.kschtutensis Knorr Л. кштутский Тожикистон 

36. L.botschantzevii R.Kam.et 

Zucker 

Л. Бочанцева Ўзбектстон 

37. L. pubescens Vved Л. пушистый Ўрта Осиѐ 

38. L.subhispidus Knorr Л. почтищетинистый Ўзбекистон  

39. L.vvedenenskyi R.Kam.et Zuckеr  Л. Введенского Ўзбекистон 

40. L.byngei Bents Л. Бунге Хитой, Қозоғистон 

41. L.pungens Schrenk Л. Колючий Хитой, Қозоғистон 

42. L.androssowii Knorr Л. Андросова Қозоғистон 

43. L.proskorjakovii Ikram Л. Проскорякова Ўзбекистон 

44. L.ilicifolius Bunge Л.поддуболистный Хитой 

 

Lagochilus ўсимлиги кўп йиллик бўйи 20-60 см га етадиган ўт ўсимлик. 

пояси сершоx, кўтарилувчи, асос қисми ѐғочлашган, тўрт қиррали бўлиб, 

қаттик безли туклар билан қопланган. Барги оддий, уч-беш бўлакка қирқилган, 

пояда ва шоxларида банди билан қарама-қарши жойлашган. Гуллари пушти 

рангли, пояда ва шоxларида ярим халка шаклида ўрнашган. Меваси 4 та 

ѐнғоқча бўлиб (1-расм) июн-сентабр ойларида гуллайди. Lagochilus ўсимлигини 

йиғиб олиш вақти июл-август ойидир.[2-5]  

Лагоxилус ўсимлигининг кимѐвий таркибида витамин К1, 0,6-1,97 % 

лагоxилин, 0,67 % флавоноид гликозидлари, 44-77 мг % аскорбин кислота, 6-7 

% органик кислоталар, 5-10 мг % каротин, 9,66-12,42 % смола, 2,58-2,78 % 

ошловчи ва бошка моддалар ҳамда калций ва темир тузлари бўлади. Лагоxилус 

барги таркибида лагоxилин, 0,03 % эфир мойи, 11-14 % ошловчи моддалар, 

органик кислоталар, 7-10 мг % каротин ва 77-100 мг % витамин C бўлади. 

Лагохилус ўсимлиги турлари фармакологияси Кубан, Самарканд, Андижон 

тиббиѐт олийгоҳлари фармакология кафедраларида ўрганилган. Шулардан 

Lagochilus inebrians турининг сувли ва спиртли қайнатмалари гемостатик 

xусусиятдан ташкари тинчлантирувчи, гипотенсив, седатив, шокка карши, 

нурланишга қарши ва дезаллергик (аллергияга қарши) сингари физиологик 

фаол xусусиятларга эга эканлиги аникланган [6-7].  

 

 
1-расм.Lagochilus inebrians Bge ўсимлиги ва унинг гули, ўруғлари. 

 

МУҲОКАМА ВА НАТИЖАЛАР 

Lagohilus inebrians Bge ўсимлигидан адабиѐтларда келтирилган усулдан 

фойдаланиб, лагохилин дитерпеноиди ажратиб олиш учун ўсимликни майдалаб 

ишқорни (натрий гидроксид) 10 % ли эритмаси билан пуркаб ишлов берилди ва 

қуритилгач дихлорэтан эритувчисида экстракция қилинди. Дихлорэтан 

эртимаси фильтрланиб концентрлангач совуткичда совутилди ва техник 

лагохилин дитерпеноиди кристаллари ажратиб олинди. Лагохилин 

дитерпеноидини Lagochilus inebrians Bge ўсимликдан ажратиб олиш 1-схемада 

келтирилган.  

1-схема 

“Lagohilus inebrians Bge” ўсимлигидан лагохилин дитерпеноидини 

ажратиб олиш схемаси 

 
Техник лагохилин ацетонда қайта кристаллаб тозаланди. Лагохилиннинг 

ўртача унуми 1.7-1.8% атрофини ташкил қилди, лагохилинни кимѐвий 

формуласи 1-расмда келтирилган. Тозалаб қайта кристалланиб олиган 

лагохилиннинг суюқланиш ҳарорати 168-169
º
С бўлиб, адабиѐтдагиларидан 

фарқ қилмади. Юпқа қатламли хроматография усули асосида идентификация 

қилинганда (I) Rf қиймати 0,15 га тенг эканлиги аниқланди [8-9].  

Лагохилин асосан моногидрат ҳолида чўкмага тушади. Тушган кристалл 

моноклиник шаклга эга бўлиб, умуман сувда эримайди Лагохилин гидратини 

олиш учун учта усулни кўрсатилган: 1. Абсолют эритувчилардан кристаллга 

тушириш; 2. 120
о
С да бутилацетат эритмасидан кристаллга тушириш 3. 

Дегидратация қилиш [10].  

Рентген анализ натижаларига кўра лагохилин молекуласи учун қуйидаги 

фазовий тузилиш (2-расм) таклиф қилинган [11-14].  

Лагохилиннинг тузилиши ва унинг стереокимѐвий конфигурацияси 

ҳақидаги муаммо бир нечта илмий ишларда ўз ечимини топган 
13

С ЯМР 

спектри таҳлили натижасига кўра, 93,13; 86,37; 45,15 ва 42,53 м.у. даги тўртта 

сигналлар С9, С13, С10, С4  атомларига тегишли бўлиб, бу молекула таркибида 

кислород борлигини ҳамда 93,13 м.у ва 86,37 м.у. сигналлар мос равишда 

молекуладаги 9 ва 13 углерод атомлари кислород орқали боғланганлигини 

кўрсатади. 45,15м.у. ва 42,53 м.у. сигналлар α-ҳолатдаги кислород атомларига 

эга бўлмаган С10 ва С4 углеродларга тааллуқли эканлигини кўрсатади. Лабдан 

тузилишига эга бўлган дитерпенларда С4 углероднинг кимѐвий силжиши 45 

м.у. дан 32 м.у. гача, С10 да эса, 42 м.у дан 33 м.у. алмашади. Ушбу атомларнинг 

кимѐвий силжиши иккиламчи боғланишли С=О ва гидроксил гуруҳларининг 

киритилиши ҳисобига А/В-ҳалқаларнинг конформациясига сезиларли таъсир 

этишини кўрсатади Ушбу физик-кимѐвий таҳлил усуллари орқали 

лагохилиннинг кимѐвий тузилишлари аниқланган 2-расмда келтирилган. [11-

14]. 

 
2-расм Лагохилин дитерпеноидини структура ва фазовий, 

конформація тузилишлари 

 

Масс-спектрометрик таҳлил натижаларига кўра, лагохилиннинг 

молекуляр оғирлиги 356 га тенг бўлиб, унинг брутто формуласи эса С20Н36О5 

тўғри келиши аниқланган.  

Лагохилинда гидроксил гуруҳлари мавжудлиги ва унинг ҳосилалари ИҚ-

спектрида гидроксил гуруҳларига оид тебранишлар мавжуд бўлиб, бешинчи 

кислород атоми эпокси гуруҳ таркибида эканлиги аниқланган [15-17].  

 

 
                                       3-расм.Лагохилиннинг ИҚ спектри 

Лагохилин молекуласидаги ОН гуруҳларининг валент тебраниш 

частоталари 3493, 3345 см
-1

 ларда кузатилган. СН3, СН2 ҳамда СН 

гуруҳларининг валент тебранишлари 2936, 2881, 2849 см
-1

 ларда намоѐн бўлган 

бўлса уларнинг деформацион тебраниш частоталари 1468, 1450, 1388, 1352, 

ҳамда 1195 см
-1

 ларда кузатилган. Бундан ташқари 1052 см
-1

 да лагохилин 

молекуласидаги эпокси гуруҳига (-С-О-С-)тегишли тебраниш частоталари 

интенсив ҳолатда кузатилган. [18-19].  

 

ХУЛОСА 

Lagochilus inebrians ўсимлигидан лагохилин дитерпеноиди ажратиб 

олинди ва физик-кимѐвий хоссалари ва спектрал хусусиятлари ўрганилди. 

